
1. Comisiynodd y Pwyligor bapur arall yn ei gyfarfod ar 12 Ebrill 2000 i adrodd ar

drafodaethau pellach a&'r Trysorlys, ac i edrych ar gysylltedd, a godwyd yn y cyfarfod

hwnnw.
Cymhelliant Ariannol

1. Yn unol & chais y Pwyllgor, yr ydym wedi edrych ar gefnogaeth Y a D gyda'r Trysorlys a

changen Cymhorthion Gwladwriaeth y DTI. Ceir llythyrau gan y Trysorlys a changen

Cymhorthion y Wladwriaeth yn atodiadau A a B.
3 Mae llythyr y Trysorlys yn canolbwyntio ar ddau bwynt.

afluniad trwy afleoliad - yn ddaearyddol ac yn economaidd, a
chostau cydymffurfio - i fusnesau yn ogystal &'r Llywodraeth.

Mae'r rhain yn bwyntiau pwysig. Er nad yw sylw'r Pwyllgor wedi troi'n flaenorol at gostau
cydymffurfio, mae afleoliad daearyddol wedi'i drafod mewn cyfarfodydd blaenorol ac mae'r
Pwyllgor yn gwybod am beryglon caniatau i economi arwynebol ddatblygu yn y Gorllewin a'r
Cymoedd, gan roi'r argraff bod yr ardal yn llewyrchus heb unrhyw sylwedd.
4 Fodd bynnag, nid yw llythyr y Trysorlys yn dweud llawer am broblem talu am rywbeth fyddai
wedi cael ei wneud beth bynnag. Serch hynny, gall hynny ychwanegu'n sylweddol at gostau
ymyriadau'r sector cyhoeddus. Bob blwyddyn, mae miloedd o swyddi'n cael eu creu trwy
Gymru gyfan heb unrhyw ymyrryd gan y sector cyhoeddus, ac mae cwmniau'n gwneud
miloedd o fuddsoddiadau o bob math. Mae'n rhaid i unrhyw fath cyffredinol o ymyrryd gan'y

sector cyhoeddus dalu am y gweithgaredd hwn yn y lle cyntaf cyn cael unrhyw effaith.

5 Yr unig fath o ymyrryd cyhoeddus nad yw'n cynnwys y costau sylweddol hyn yw'r rhai sy'n
targedu gweithgareddau na fyddent wedi'u gwneud heb yr ymyrryd. Y prawf cyffredinol yw



nodi elfen o fethiant ar ran y farchnad mewn perthynas a'r gweithgaredd. Mae'r Gweithgor
wedi canolbwyntio ar nodi gweithgareddau o'r fath gan y byddai ymyrryd mewn perthynas a'r
gweithgareddau hynny yn fwy tebygol o wneud gwahaniaeth i lewyrch Cymru.

6 Mae methiant ar ran y farchnad yn eithaf anarferol - nid yw marchnadoedd sy'n gweithredu
ar lefel is na'r hyn sy'n dderbyniol o anghenraid yn methu. Felly, ni ddylid synnu mai ychydig o
fethiannau marchnad sydd wedi'u nodi. Fodd bynnag, mae rhai o'r ymyriadau newydd y mae'r
Gweithgor wedi'u datblygu yn addo rhywfaint o gymorth tuag at ddatrys eithrio cymdeithasol.
Mae'r Pwyllgor wedi croesawu'r rhain yn y gorffennol.

Cysylltedd

7 Yng nghyfarfod y Cyngor Partneriaeth Busnes ar 13 Ebrill 2000, soniodd y Prif Ysgrifennydd
am gysylltedd. Gwahoddodd fusnesau i gyfrannu sylwadau yngln &'r rhwystrau allweddol.
Gofynnodd a oedd hynny, er enghraifft, yn ymwneud & methu a fforddio cyfrifiadur a chysylltiad
a'r we, neu hyfforddiant a chyfarwyddo ar gyfer perchnogion a staff? Yn ddiweddar, yr ydym
wedi derbyn llythyr gan Ffederasiwn y Busnesau Bach (FSB) (doc 3). Ar yr olwg gyntaf, mae'n
edrych yn debyg bod yr FSB wedi rhoi dadansoddiad da o'r problemau. Fodd bynnag, nid yw'n
glir pam nad yw ymgynghorwyr y sector preifat wedi symud i'r hyn sy'n ymddangos fel
marchnad lewyrchus sy'n tyfu. Ac nid yw'n glir y dylai'r Cynulliad Cenedlaethol, o anghenraid,
gymryd yr awenau wrth lenwi'r bwich. Fodd bynnag, un o brif flaenoriaethau'r Cynulliad
Cenedlaethol yw trawsnewid economi Cymru a sicrhau ffyniant economaidd. Mae cynorthwyo
busnesau i gydnabod pwysigrwydd gwneud defnydd effeithiol o Dechnoleg Gwybodaeth a
Chyfathrebu (TGCh), ac e-fasnach yn arbennig, ynghyd & hyrwyddo sefydlu seilwaith cefnogi
busnesau priodol yn ogystal a seilwaith telegyfathrebu ffisegol, yn allweddol wrth gyflawni hyn.

8 Mae amrediad o raglenni cefnogi'r sector preifat a chyhoeddus yn mynd rhagddynt a'r bwriad
o gynorthwyo wrth ddelio &'r rhain, gan gynnwys rhaglenni mawr gan asiantau'r Cynulliad
Cenedlaethol, fel y WDA a Bwrdd Croeso Cymru, i fodloni'r targedau hyn a chynorthwyo wrth
wella gallu cystadleuol busnesau Cymru. Mae'r mentrau hyn ar gael trwy Gyswllt Busnes, ac
maent yn cynnwys y canlynol:

1. Canolfannau Cefnogi TG Cyswllt Busnes - rhwydwaith diduedd i Gymru gyfan o
Ganolfannau Cefnogi sy'n rhoi cymorth yn benodol i gwmniau bach a chanolig (SME)
allu manteisio'n llawn ar dechnoleg gwybodaeth.

1. WaleSME-business - rhaglen fawr i godi ymwybyddiaeth a chynnig mentora unigol.
Erbyn diwedd y flwyddyn nesaf, nod y rhaglen yw targedu 10,500 o SME i ddangos
pwysigrwydd a buddion TGCh a masnachu electronaidd. Mae'r rhaglen yn caniatau i
1,500 o'r SME gael cyngor ymgynghorol manwl yn unigol.

1. @TEB - rhaglen a sefydlwyd i ddatblygu cynllun achredu TGCh cydnabyddedig i roi



cyngor busnes annibynnol o safon mewn rhwydwaith cenedlaethol. Bydd ymgynghorwyr
yn deall agweddau technolegol a datblygu busnes ar TGCh ac yn cynorthwyo busnesau
I wneud penderfyniadau TGCh priodol. Mae ymgynghorwyr achrededig @teb yn cael eu
defnyddio i roi cymorth ymgynghorol rhaglen WaleSME-Business.

Cynghorwyr Technoleg Menter (ITC) - yn ystod cam cyntaf projectau cronfa Llwybr i
Ffyniant, cafodd nifer yr ymgynghorwyr TGCh yng Nghyswllt Busnes ei ddyblu i 16, gan
roi cymorth i 2,000 o fusnesau bach a chanolig ychwanegol.

1. Gwobrau Menter Cymdeithas Wybodaeth y DU/Interforum E Commerce - cynhelir y
gwobrau hyn yn flynyddol &r nod o gydnabod a gwobrwyo cwmniau sy'n defnyddio
cyfathrebu electronig yn effeithiol wrth eu gwaith. Bydd enillwyr rhanbarthol a
chenedlaethol yn cael eu defnyddio fel astudiaethau achos i roi enghreifftiau arferion
gorau i fusnesau eraill.

1. Amcan 1 - bydd cyfleoedd ar gyfer datblygiadau e fasnach pellach yng Nghymru ar gael
o ganlyniad i strategaeth Amcan 1 Cronfa Ddatblygu Ranbarthol Ewrop. Mae'r Ddogfen
Raglennu Sengl yn cefnogi mentrau mawr i hybu'r defnydd a wneir o TGCh ac e
fasnach. Mae hefyd yn cydnabod a chefnogi caffaeledd seilwaith telegyfathrebu band
eang cynhwysfawr i roi sail ar gyfer datrys y problemau a achosir gan ymyledd i lawer o
fusnesau.

1. BetterBusinessWales - project sy'n cael ei ddatblygu gan bartneriaeth sector preifat/
cyhoeddus/gwirfoddol ar gyfer ystyriaeth gynnar Amcan 1. Ei nod yw cynyddu ffyniant a
chyfoeth yng Nghymru trwy gefnogi twf y sector busnesau bach. Cyflawnir hyn trwy
annog y defnydd o e fasnach a mabwysiadu TGCh i wella perfformiad busnesau.
Arweinwyr allweddol y rhaglen bwysig hon yw'r TUC, BT a HSBC. Mae gan y rhaglen
nifer o elfennau, gan gynnwys sefydlu Canolfan Ragoriaeth e fasnach, darparu
cefnogaeth fanwl gan ymgynghorydd, a chreu porth busnes i Gymru gyfan.

9 Yny papur ar gyfer cyfarfod y Pwyllgor Datblygu Economaidd ar 12 Ebrill 2000, nodwyd nad
oedd y diwydiannau creadigol wedi cael gwahoddiad i wneud awgrymiadau ar ddulliau newydd
0 gynorthwyo eu diwydiannau. Yr ydym yn awr wedi derbyn awgrym ar gyfer dwy astudiaeth o
ddatblygiad TG yn niwydiant llyfrau Cymru gan Gyngor Llyfrau Cymru, ac yr ydym wedi gofyn
iddynt lunio manylion yr astudiaethau hynny.

Casgliad

10 Gofynnir i'r Pwyllgor Datblygu Economaidd nodi'r sefyllfa bresennol.



	Local Disk
	ECONOMIC DEVELOPMENT COMMITTEE


